1. PROGRAMAZIO DIDAKTIKOA: KARLA ETA OMAR.

1.1. ASTEKO ORDUTEGI KOADROA.

	
	ASTELEHENA
	ASTEARTEA
	ASTEAZKENA
	OSTEGUNA
	OSTIRALA

	9:00-9:45
	
	
	
	Karla eta Omar
	

	9:45-10:30
	Omar
	
	
	
	

	Atseden aldia

	11:00-11:45
	
	
	Karla eta Omar
	
	

	11:45-12:30
	
	
	
	
	

	   Bazkal ordua

	15:00-16:00
	
	
	
	
	Omar

	16:00-17:00
	Karla
	Karla
	
	
	


1.2. HELBURUAK.

a. Helburu orokorrak:

· Harrera eta gizarteratze prozesua ahalik eta xamurrena egitea.

· Ikaslea gelako bizitzan integratzea.

· Ikaslea identitate anitza garatzen joan dadin bitartekoak jartzea.

· Hizkuntza berriarekiko jarrera egokia lortzea. 

· Ahalik eta epe laburrenean euskaraz komunikatu eta gelan lantzen diren edukiak bereganatu ahal izateko beharrezko tresnaz hornitzea. 

b. Helburu espezifikoak:

· Gai ezagunei buruzko elkarrizketak jarraitu hitz sinpleak eta esaldi motzak erabiliz.

· Mezu motz eta argien ideia nagusia antzeman.

· Norberari buruz oinarrizko informazioa eman: helbidea, lagunen izenak, etab.

· Deskribapen sinpleak egin pertsona, objektu eta tokiei buruz.

· Galdera motz eta gidatuak erabili informazioa bilatzeko.

1.3. EDUKIAK.

· Hiztegia:

· Agurrak: kaixo, agur, gero arte, etab.

· Familia: ama, aita, anaia, izeba, etab.

· Gorputz atalak: burua, hankak, besoak, etab.

· Jantziak: soinekoa, berokia, galtzak, etab.

· Etxea: egongela, komuna, sukaldea, tximinia, ohea, mahaia, atea, etab.

· Ikastola: gela, jolastokia, idazkaritza, etab.

· Zenbakiak eta oinarrizko eragiketa matematikoekin erlazionatutako hitzak: gehi, ken, batuketa, kenketa, etab.

· Koloreak.

· Animaliak eta hauen sailkapena. 

· Janariak eta hauen jatorria (landare /animalia).

· Eguneroko ekintzak: esnatu, jaiki, gosaldu, moztu, margotu, itsatsi,  etab.

· Eguraldia: elurra ari du, ateri dago, etab. 

· Datu pertsonalak: izena, abizena, herria, adina, etab.

· Adjetiboak: polita, itsusia, txikia, handia, etab.

· Barruan, kanpoan, erdian, ondoan, artean, gainean, azpian, etab.

· Orduak puntuan: ordu bata, ordu biak, hirurak, etab.

· Asteko egunak.

· Hilabeteak.

· Urtaroak.

· Gaur, bihar, atzo, etzi, etab.

· Eduki linguistikoak:

· Ni … naiz / Nire izena ….  da. 

· Nik …. urte ditut.

· Ni ……-koa naiz.

· Ni …..-n bizi naiz.

· Nor da hau? Hau … da.

· Kanpoan, barruan, goian, beheran, etab.

· Sukaldean hozkailua dago. Komuna goiko solairuan dago.

· Gustatzen zait / ez zait gustatzen.

· Jertsea gorria da. 

· Gona jantzi dut.

· Hori nire amona da.

· Txakur hau polita da. 

· Ateri dago, euria ari du, etab.

· Gaur astelehena da. Bihar asteartea izango da.

· Jolasten ari da, negarrez ari da, etab.

· Zer ordu da? Ordu biak dira.

1.4. METODOLOGIA. 

Omar eta Karlaren adina eta, batik bat, Karla aurten eskolatutako umea dela kontuan harturik, jokoa, irudimena eta manipulazioa sustatzen dituzten jardueretaz baliatzen gara euskara erakargarri bilakatu eta bide batez lantzeko. 

Honakoak dira Karla eta Omarrekin hizkuntza lantzerako garaian kontuan hartzen ditugun printzipio metodologikoak:

· Egiazko komunikaziora eramaten duten jarduerek ikaskuntza eragiten dute eta, beraz, sustatu beharko dira, komunikazio hori sortzen duten egoerak aurkeztuz.

· Ikaslearentzat zentzua duen helburu bat lortzeko hizkuntza erabiltzea eskatzen duten jarduerak ikaskuntzarako lagungarri dira.

· Ikaslearentzat zentzua duen hizkuntzak ikaskuntzaren prozesua finkatu eta laguntzen du. Horregatik, ikasleak hizkuntza benetan eta era esanguratsuan erabiltzea baloratuko dugu jarduerak aukeratzeko orduan. 

· Lau trebetasunak (entzumenezko ulermena, ahozko adierazpena, irakurmena eta idatzizko adierazpena) hasieratik lantzen dira eta era integratuan aztertzen dira prozesuan zehar. Hasieran ahozkoari ematen zaio lehentasuna baina, geroago, guztiak era harmonikoan garatu behar dira. 

· Hitz jarioari emango diogu lehentasuna, zuzentasun gramatikalaren gainetik, beti ere komunikazioa eteten ez baldin bada. Jarrera irekia izan beharko dugu, beraz, akatsen aurrean. 

1.5. JARDUERA DIDAKTIKOAK.

Honakoak dira aipatu helburuak lortzeko burutzen ditugun jarduera didaktikoak:

· Agindu serie bat jarraitu.

· Istorio batean pertsonaiak eta irudiak ordenatu.

· Gauzak identifikatu eta izendatu.

· Matematikako buruketa sinpleak ebatzi.

· Errutinak: eguraldia, data, otordu eta elikagaien izenak ikasteko.

· Gai bati buruzko gauzak marraztu eta izendatu.

· Olerki, aho-korapilo, abesti… motzak buruz ikasi.

· Eguneroko esaldi formulak buruz ikasi eta erabili.

· Ordenagailu bidezko ariketak (Clic programa).

· Mahai joko ezberdinak: puzzleak, dominoak, kartak, etab.

1.6. ANTOLAMENDU EREDUA.

      Aipatutako helburuak lortzeko Karla eta Omarrek bi motatako laguntza jasotzen dute: bata, gela arruntean tutore eta arloko irakasleek (soinketa, ingelera eta musikako irakasleek, zehazkiago esateko) eskaintzen dietena eta, bestea, hizkuntza indartzeko gelan jasotzen dutena. 

Guztira, astean lau aldiz jasotzen dute bi ikasle hauek hizkuntza indartzeko irakaslearen laguntza eta saio bakoitza ordu bete ingurukoa izaten da. Astean bitan, bi ikasle hauek batera aritzen dira.  Saio hauek hizkuntza indartzeko gelan zein gela arruntean burutzen dira. 

Beti ere, malgutasunez jokatzen saiatzen gara, ikasleek gelatik irtetean beraientzat esanguratsuak izan daitezkeen jarduera horiek gal ez ditzaten.

· Hizkuntza indartzeko gelan: 

Hizkuntza indartzeko gelan hizkuntzari dagozkion alderdiak lantzen dira, batik bat,  tarte hau gelako beste zenbait eduki indartzeko ere erabiltzen bada ere.  

· Gela arruntan:

 Karla eta Omar ikaskideekin batera aritzen dira gelako giroan murgiltzen laguntzen dieten ikasgaietan (soin hezkuntzan, plastikan, musikan, etab.)  klaseetako dinamikak berak eta metodologiak berak berdinen arteko elkarrekintza eta ahozkoa ez den komunikazioa bultzatzen dutela uste baitugu.

· Koodinazio bilerak: 

Ikasle bakoitzaren hizkuntza indartzeko programaren nahiz esku-hartze planaren jarraipena egiteko, aldian behingo bilerak egiten ditugu, programa egokitu, aberastu edota dena delako aldaketak egin ahal izateko. Bilera hauek hamabostean behin burutzen ditugu, horretarako zehaztutako tarteetan. Bilera hauetan honako profesionalek hartzen dugu parte: irakasle tutoreak, hizkuntza indartzeko irakasleak, orientatzaileak eta arloko irakasleak, beharrezko den kasuetan.

1.7. EBALUAZIO IRIZPIDEAK.

Bi ikasle hauen ebaluazioa egiteko behaketa nagusiki eta, ahal den heinean, baita banakako lana ere hartzen ditugu oinarri. Honakoak dira, ikasturte honetarako adostutako ebaluazio irizpideak euskararen jabekuntzari dagokionez:

· Ikaslea gai ezagunei buruzko elkarrizketak jarraitu eta hitz sinpleak eta esaldi motzak erabiltzeko gai da.

· Mezu motz eta argien ideia nagusia antzematen du.

· Norberari buruz oinarrizko informazioa emateko gai da: helbidea, lagunen 

· izenak, etab.

· Deskribapen sinpleak egiten ditu pertsona, objektu eta tokiei buruz.

· Galdera motz eta gidatuak erabiltzen ditu informazioa bilatzeko.

· Urtean zehar landutako hiztegiaz baliatzen da bere ekoizpenetan.

Edonola ere, unean-unean lantzen goazen hiztegia eta egituren jabekuntza ere baloratzen dugu, programazio didaktikoa horren arabera egokitu, aberastu edota aldatu ahal izateko.

Ebaluazioa egiterakoan, bestalde, ikaslearen hitz-jarioa eta testuinguruaren araberako esaldiak erabiltzea zuzentasun formala baino gehiago baloratu ohi dugu. 

